“2016 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2015 წლის 30 დეკემბრის  N660 დადგენილებით დამტკიცებული 2016 წლის ჯანმრთელობის დაცვის სახელმწიფო პროგრამის N9 დანართის  (დედათა და ბავშვთა ჯანმრთელობა) ფარგლებში, მიკროელემენტების შემცველი საკვები დანამატის მოსარგებლეზე გაცემის წესი

1. მიკროელემენტების შემსცველი საკვაბი დანამატის მიღება შეუძლია ,,სოციალურად დაუცველი ოჯახების მონაცემთა ერთიან ბაზაში’’ რეგისტრირებულ იმ ოჯახებს, რომლებსაც ჰყავთ 6-23 თვის ასაკის ბავშვი და   რომელთა საარსებო შემწეობის მისაღები ზღვრული ქულა არ აღემატება/ან ტოლია 100 000-ს);  
2. მიკროელემენტების შემცველი საკვაბი დანამატის დანიშვნა არ ხდება სამედიცინო დაწესებულებაში და არ მოითხოვს ექიმთან ვიზიტს; 
3. [bookmark: _GoBack]ინფორმაციის მიღებისთანავე, მიკროელემენტების შემცველი საკვაბი დანამატის მისაღებად ოჯახის წევრმა უნდა მიმართოს ტერიტორიული ხელმისაწვდომობიდან გამომდინარე იმ აფთიაქს, საიდანაც შეძლებს საკვები დანამატის გატანას.
4. მიკროელემენტების შემცველი საკვაბი დანამატის მისაღებად ოჯახის წევრმა აფთიაქში უნდა წარადგინონ ბავშვის დაბადების და ოჯახის სრულწლოვანი წევრის პირადობის დამადასტურებელი მოწმობა (დედანი და ასლი);
5. აფთიაქიდან მიკროელემენტების შემცველი საკვები დანამატი გაიცემა ერთჯერადად ექვსი კოლოფის (180გ=180 პაკეტი) ოდენობით, მიუხედავად იმისა, თუ რა ასაკობრივ პერიოდშია  ბენეფიციარი ( 6-23 თვე);
6. აფთიაქიდან მიკროელემენტების შემცველი საკვები დანამატი გაიცემა ,,სოციალურად დაუცველი ოჯახების მონაცემთა ერთიან ბაზაში’’ შესაბამისი ქულით რეგისტრირებულ 6-23 თვის ყოველ ბავშვზე, რომელთა ოდენობა ოჯახში შესაძლოა იყოს ერთზე მეტი, თითოეულზე  ექვსი კოლოფის ოდენობით;
7. მიკროელემენტების შემცველ საკვებ დანამატთან ერთად, გაიცემა მიკროელემენტების გამოყენების ინსტრუქცია, სადაც დეტალურადაა გაწერილი საკვები დანამატის მიღების წესი (იხ. დანართი);
8. ბავშვის დაბადების და ოჯახის სრულწლოვანი წევრის პირადობის დამადასტურებელი მოწმობის (დედანი და ასლი)  წარდგენის შემდგომ, სოციალური მომსახურების სააგენტოს სპეციფიკური მედიკამენტების აღრიცხვა–გაცემის ელექტრონული ბაზაში პირადი მონაცემების შეყვანისთანავე, ავტომატურად ისახება, არის თუ არა   პირი ,,სოციალურად დაუცველი ოჯახების მონაცემთა ერთიან ბაზაში’’ რეგისტრირებული, შესაბამისი ქულით და ასაკობრივი კატეგორიით. 



